
Formáli 
Skýrsla þessi greinir frá niðurstöðum um skráningu og staðsetningu örnefna á 
Breiðafirði sem fór fram sumarið 2006. Markmið með skráningu örnefna í sjó á 
Breiðafirði er að safna og staðsetja örnefni og þar með varðveita menningarminjar 
og heimildir um umhverfi og samfélag.
 Forsaga málsins er að gerður var samstarfssamningur milli Breiðafjarðar-
nefndar og Raunvísindastofnunar Háskólans um að stofnunin tæki að sér að skrá 
og staðsetja örnefni á Breiðafirði að undanskildum nöfnum á eyjum og skerjum. 
Breiðafjarðarnefnd kostaði verkið að mestu.  
 Verkefnisstjóri er Guðrún Gísladóttir prófessor í land- og ferðamála-
fræðiskor og  Jarðvísindastofnun Háskólans. Hjördís Linda Jónsdóttir landfræði-
nemi var ráðin til að safna og staðsetja örnefni sumarið 2006 og flytja þau í 
gagnagrunn landfræðilegra upplýsingakerfa.  
 Leitað var til heimamanna um staðsetningu og skýringu örnefna. Heimilda-
menn voru Ásgeir Árnason, Ásgeir Gunnar Jónsson, Bergsveinn Gestsson, Gylfi 
Helgason, Hafsteinn Guðmundsson, Ingvi Bjarnason og Páll Hjaltalín en allir 
þekkja þeir vel til örnefna á Breiðafirði og veittu ómetanlegar upplýsingar um 
örnefnin og staðsetningu þeirra.  
 Skýrslan er unnin af Guðrúnu Gísladóttur og Hjördísi Lindu Jónsdóttur 
sem eru ábyrgar fyrir efni hennar.  

Guðrún Gísladóttir 
Verkefnisstjóri

1 Inngangur 
Örnefni eru mikilvægar heimildir um menningu, sögu, landsnytjar og náttúrufar 
og má halda því fram að þau séu hluti af menningar- og náttúruverðmætum (t.d. 
Sigurður Þórarinsson 1945, Þórhallur Vilmundarson 1969, Helgi Hallgrímsson 
1970, Guðrún Gísladóttir 1980, Svavar Sigmundsson 1990, Stefan Brink 1999, 
Anna Bragadóttir og Guðrún Gísladóttir 2006). Örnefni eru oft gefin af þörf fólks 
til að staðsetja sig og geta lifað mjög lengi meðal fólks, jafnvel aldir án þess að þau 
séu skráð. Líftími þeirra er þó mislangur og skemmst lifa þau sem eru þekkt meðal 
fámenns hóps fólks og eru í næsta nágrenni þess. Slíkum nöfnum hættir einnig við 
að taka breytingum. Nöfn bæjarlækja, nausta og túna eru t.d. í þessum flokki.  
Eftir því sem fleiri þekkja nöfnin og þurfa að treysta á þau, því lengur lifa þau auk 
þess sem þau taka síður málfræðilegum breytingum (Olsen 1970, Brink 1983). Slík 
örnefni eru gjarnan í alfaraleið og prýða fjöll, fljót, firði, flóa og jökla. Örnefni 
hafa glatast í tímans rás, ekki síst þar sem mörg þeirra hafa einungis varðveist í 
munnlegri geymd, og þegar þörfin fyrir þau minnkar, t.d. vegna breyttra 
búskaparhátta, landsnytja og aukinnar tæknivæðingar samfélagsins, hafa þau 
horfið úr notkun. Mikilvægt er því að safna og staðsetja örnefni með hjálp stað-
kunnugra og skrá niður merkingu þeirra, aldur og tilefni nafngiftarinnar ef það er 
þekkt.
 Örnefni eru oft lýsandi fyrir viðkomandi stað eða svæði eða vísa til nytja 
lands. Þá hafa nöfn oft orðið til vegna þess að fólk hefur haft þörf fyrir að gefa 
stað eða svæði ákveðið nafn sem getur tengst náttúrufari, landslagi, umhverfi, 
dulúð, fegurð og jafnvel ljótleika lands, atburði, trú eða hjátrú og svo mætti lengi 
telja. Örnefni getur verið sprottið úr menningu, tilfinningum eða skynjun fólks allt 
eins vel og vegna nýtingar lands, náttúru og landslags. Nöfn má því nota til þess 
að lesa náttúrufar þess svæði sem örnefnin ná yfir, landsnytjar þess og menningu.  
 Örnefni eru gefin á tilteknum tíma og endurspegla því gjarnan löngu liðna 
tíð og hafa því sagnfræðilegt gildi (Brink 1994, 1999). Þá taka þau gjarnan 
breytingum í takt við þróun tungumálsins (Svavar Sigmundsson 1972) og eru því 
mikilsverðar heimildir um þróun tungumála. Einnig breytast örnefni vegna þess 
að ný nöfn taka við af eldri heitum, t.d. ef landsnytjar hafa breyst og vilji er til að 

láta örnefnið endurspegla nýjar nytjar (Guðrún Gísladóttir 1980). Þá getur 
náttúrufar þess staðar sem örnefnið endurspeglaði í upphafi hafa breyst, t.d. er 
Grasafjall á Hólsfjöllum gróðursnautt nú (Anna Bragadóttir og Guðrún 
Gísladóttir 2006) og þar sem Laufskálar eru á Mýrdalssandi er auðn í dag (Guðrún 
Gísladóttir 1980). 
 Eyjar í Breiðafirði hafa löngum verið taldar óteljandi. Byggðar eyjar voru 
þó tiltölulega fáar en þeim mun fleiri voru nytjaðar. Byggð í Breiðafjarðareyjum 
hefur breyst gífurlega á síðustu áratugum og öldum, en stærstar urðu breytingarnar 
á 20. öldinni. Það þótti löngum lífvænlegt að búa í eyjunum enda stóð byggð áður 
fyrr í beinu sambandi við lífsbjörgina og í hallærum leitaði bjargarlaust fólk af 
landi út í eyjar eins og Guðrún Ólafsdóttir  (1990) greinir frá, en þangað sóttu 
einnig Vestur-Skaftfellingar vegna afleiðinga Skaftáreldagossins 1783-1784 (Gísli 
Ágúst Gunnlaugsson 1984). 
 Í Breiðafirði og við Breiðafjörð voru allar gerðir verstöðva, útver, heimver, 
viðleguver og blandað ver eins og kemur fram hjá Lúðvík Kristjánssyni (1982) og 
má halda því fram að Breiðafjörður hafi verið ein stór verstöð.  Margar eyjar voru 
þéttbýlar einkum þar sem útræði var mest. Í Flatey bjuggu t.d. yfir 100 manns 
samkvæmt manntalinu 1703, 84 í Bjarneyjum og 46 í Höskuldsey en í þessum 
eyjum voru verstöðvar. Líklegast má telja Bjarneyjar með stærstu verstöðvum í 
margar aldir en þaðan réru 50 bátar í byrjun 18. aldar og þar voru margar verbúðir, 
þurrabúðir og grasbýli.  Jens Hermannsson (1952-1953) telur að ekki hafi verið 
færri en 300 manns þar ásamt heimafólki um vertíðir þegar útræðið var mest. 
Flatey skar sig úr hinum eyjunum að því leyti að þar bjó fleira fólk, og þar var 
kirkjustaður, en auk hefðbundins eyjabúskapar var stunduð þilskipaútgerð og 
verslun snemma á 19. öldinni. Árið 1901 var þar gróið kauptún og blómleg 
verslun sem þjónaði eyjunum og byggðunum við norðanverðan Breiðafjörð 
(Guðrún Ólafsdóttir 1990). Allt fram á fjórða áratug 20. aldar hélst byggð nokkuð 
blómleg í Breiðafirði en eftir það fór að halla undan fæti og nú er svo komið að 
einungis búa tvenn hjón árið um kring í Flatey á Breiðafirði. Enn er þó nokkur 
sumarbyggð í Breiðafjarðareyjum (Flatey og Skáleyjum). 
 Það segir sig sjálft að í jafnmikilli eyjabyggð og í Breiðafirði voru menn 
háðir fiskveiðum og sjóferðum og þurftu að þekkja til sjó- og botnlags. Sjómenn 
þurftu að þekkja til breytileika botnlags, en vísasta leiðin til að þess að vera 
glöggur og hitta á fengsæl fiskimið var að huga að og þekkja til þess og dýpis. 
Mörg örnefni endurspegla þennan breytileika. Þótt Breiðafjörður hafi gefið mikið 
af sér var hann þó oft viðsjárverður. Grunnsævi og miklir sjávarfallastraumar 
valda oft krappri báru víða í Breiðafirði, en auk þess kemur óbrotin og 
hindrunarlaus úthafsalda inn á grynnstu fiskislóðir í firðinum. Í riti Lúðvíks 
Kristjánssonar 1982 um íslenska sjávarhætti kemur fram að óvíða á landinu hafi 
verið um eins langar ver- og skreiðarleiðir á sjó að ræða sem úr 
Breiðafjarðareyjum. Örnefni hafa því hlotið að gegna mikilvægu hlutverki sem t.d. 
kennileiti, vegna viðsjárverðra aðstæðna eða ríkulegra fiskimiða, eða sem tilvísun í 
búsetu- og atvinnuhætti á mismunandi tímum.
 Lúðvík Kristjánsson (1983) fjallar um örnefni sem tengjast hafsbotni og 
sjólagi og er það sem hér fer á eftir haft eftir honum. Algengt er að kalla þann stað 
sátur þar sem menn fiskuðu einkum á handfæri og eru Setan og Setumið dæmi um 
slíka staði. Boðaslóð tengist botnlagi sjávar. Áll í merkingunni sjávardýpi samfara 

lægð, skvompu eða dal á hafsbotni kemur fyrir í örnefnum í Breiðafirði og má í 
því sambandi nefna Ála og Í álnum, en álanöfnin geta einnig tengst staðháttum 
sjávar s.s. Skerjaáll og Boðaáll. Þá geta orðliðir í örnefninu vísað til þess hvort þar 
sé djúpt eða grunnt eins og er með örnefnið Djúpáll.  Lítil hvilft í botni, út úr ál 
eða hrauni er kölluð bás, en eitt af Flateyjarmiðunum er Snasabás. Dæmi um boða í
merkingunni blindsker eða grunn, 10-15 faðma dýpi, er Selboði og Austurboði í 
Breiðafirði. Botn eða hafsbotn kemur aldrei fyrir í heiti fiskimiða, en hins vegar grunn
eða grunnur. Um 20 grunnmið er að finna í Breiðafirði, t.d. Flögugrunn, Setugrunn 
og Álaskerjagrunn. Bót er kriki, hvilft eða bugur inn úr strönd fjarðar eða flóa. Í 
Breiðafirði er nokkur mið kennd við bót, og má nefna Skjaldeyjarbót. Brot er blind 
grynning, þó fremur lítil um sig, og mið kennd við slíkt botnlag eru t.d. Ólsabrot 
og Rifsbrot. Þar sem botnlag sjávar hallar ýmist aflíðandi eða skarpt þannig að 
snardýpkar er kallað brún, t.d. Brúnin sem er Svefneyjarmið og Mjóabrún. Mið 
sem kennt er við dýpi er t.d. Miðdýpi við Oddbjarnarsker. Búast má við að vel hafi 
fiskast í Stórfiskaflóa, sem er heiti á fiskimiði en ekki skírskotun til stórs og víðs 
fjarðar. Mið eru víða kennd við klett og má nefna Setuklett við Svefneyjar. Leir- og 
leirumið vísa til botnlags og eru Grynnri- og Dýprileira dæmi um það. Þegar rif
kemur fyrir sem fiskimið er um að ræða langa og mjóa grynningu á hafsbotni. 
Flaga er notað um sker sem er ekki stórgrýtt og kemur oft í ljós um fjöruna, en 
getur einnig verið langt úti í sjó, alveg blint og grunnt á því. Flögumið draga flest 
öll nöfn af stöðum í landi. Pyttur á hafsbotni, ekki síst þar sem er hraun, er 
kallaður hola, en nokkur mið eru kennd við slíkt botnlag eins og Hola og 
Holusteinn. Röst og Röstin undan Snæfellsnesi eru í merkingunni stríður straumur, 
iðustraumur, iðukast.
 Kostir Breiðafjarðareyjanna lágu í fjölbreytninni, þar var góð beit og 
slægjur, ríkuleg veiði út- og landsela, fiskifang, hákarlaveiði, fugla- og eggjataka, 
þang, söl, æðarvarp, eggja- og dúntekja. Þrátt fyrir þessi gæði voru eyjamenn þó 
háðir landbændum um t.d. eldsneyti og sumarbeit, en í staðinn fengu landbændur 
vetararbeit, egg og fugl, afurðir af sel og hákarli sem og verstöðu (Guðrún 
Ólafsdóttir 1990). Þótt hlunnindi hafi verið mikil í Breiðafirði var reki ekki þar á 
meðal, en þó vitnar örnefnið Trésey í Skáleyjarlöndum á Breiðafirði um trjáreka 
eins og Lúðvík Kristjánsson (1980) nefnir í Íslenzkum sjávarháttum, jafnvel þótt 
jarðir við Breiðafjörð hafi ekki talist góðar rekajarðir.  
 Sölvatekja var mikil og í ferðabók sinni um Vestfirðingafjórðung segir 
Eggert Ólafsson (1943) að sölvatekja sé þá mest í Saurbænum og Breiðafjarðar-
eyjum. Söl voru nýtt til matar, en líklegt er að  hætt hafi verið að nýta þau um 
miðja 19. öld. Söl og annar þaragróður var mikilvægt fóður fyrir skepnur en 
enginn fjörugróður jafnaðist á við sölin að fóðurgildi (Lúðvík Kristjánsson 1980). 
Fjörur voru þó mjög misgóðar til beitar. Sums staðar var slík gróðursæld að treyst 
var á fóður í og úr fjörunni engu síður en heyfeng til þess að framfleyta búpeningi. 
Þegar jarðbönn voru, en engin ísalög gat sauðfé dregið fram lífið á fjörubeit svo 
vikum og mánuðum skipti. Lúðvík Kristjánsson (1980) segir dæmi þess að á 
Vestfjörðum og við Breiðafjörð hafi fjörubeit jafngilt 6-18 vikna fóðri, en hrásöl 
voru einnig gefin kúm. Í Vestureyjum á Breiðafirði var þang skorið og þurrkað til 
eldiviðarþarfa, en í Suðureyjum var þönglum úr þarahrönnum safnað í sama 
tilgangi. Þarahrannir voru haugar af þörungum sem höfðu slitnað upp og borist að 
landi.

 Ekki leikur vafi á því að selnytjar voru mikilvægar í Breiðafirði  enda víða 
mikil sellátur.  Þess gætir mjög í örnefnaforða Breiðafjarðar og má reikna með að 
mörg þeirra megi rekja allt til fyrstu ára eftir landnám, þótt mörg þeirra hafi 
vafalaust orðið til smám saman eftir því sem tilefni var til. Seley er t.d. ein af 
Suðureyjum í Breiðafirði og í Drápsskerjum við Hergilsey var selur drepinn, en í 
Veiðileysu við Skjaldmeyjareyjar útsuður frá Hergilsey veiddist aldrei selur (Lúðvík 
Kristjánsson 1980).    
 Í Breiðafirði voru menn háðir sjóferðum og skipakostur þurfti að vera í 
samræmi við náttúrulegar aðstæður og búskaparlag eyjaskeggja. Í riti Lúðvíks 
Kristjánssonar 1982 um íslenzka sjávarhætti kemur fram að það varð að flytja 
sauðfé milli eyja og lands vor og haust allt að 16-17 sjómílur; þá fóru fjárflutningar 
fram milli heimaeyja og úteyja. Eldivið þurfti að sækja frá eyjum til lands og 
heyfeng þurfti að flytja frá úteyjum, og allar afurðir sem eyjabændur seldu þurfti 
að flytja upp á land. Eins og áður er getið voru ver- og skreiðarleiðir á sjó í 
Breiðarfjarðareyjum mjög langar og erfiðar. Náttúrulegar aðstæður og búsetu- og 
atvinnuhættir hafa því kallað á örnefni.  
 Markmið með skráningu örnefna í sjó á Breiðafirði er að safna og staðsetja 
örnefni og þar með varðveita menningarminjar og heimildir um umhverfi og 
samfélag. Í þessari skýrslu er gerð grein fyrir mikilvægi örnefna og aðferðum við 
söfnun og skráningu þeirra. Örnefni verða ekki túlkuð, en dreifingu þeirra verður 
lýst og þau sýnd á kortum. Örnefnin eru flokkuð eftir siglingaleiðum, miðum, 
eyjum og skerjum sem hafa mikilvæga þýðingu fyrir siglingar, fiskimiðum og 
lendingum og birt á kortum. Birtur er listi yfir öll örnefni sem voru skráð sumarið 
2006. Gert er ráð fyrir að þessu verkefni verði haldið áfram með söfnun örnefna á 
eyjum og skerjum á Breiðafirði og þá verður leitað til fleiri heimildamanna. Gera 
má ráð fyrir því að örnefnum á sjó fjölgi þá, ekki síst nöfnum fiskimiða, þar sem 
aðeins var búist við að fáir einstaklingar þekktu til sumra miðanna.  

2 Gögn og aðferðir 
Formleg vinna við skráningu örnefna sem tengjast sjó og siglingum í Breiðafirði 
hófst 1. júní 2006. Vinnan fólst í að safna, skrá, skýra, staðsetja og kortleggja 
örnefni á því svæði sem 1. mynd sýnir. Rannsóknarsvæðið er innan 20.000 ha 
verndarsvæðis Breiðafjarðar sem lög nr. 54/1995 um vernd Breiðafjarðar ná yfir.  

Mynd 1. Rannsóknarsvæðið. Skyggða svæðið endurspeglar það svæði þar sem 
örnefnasöfnun fór fram sumarið 2006. Skráningin og staðsetning örnefna náði til 
nafna á eða í sjó. 

Örnefnastofnun veitti aðgang að öllum örnefnaskrám sem eru í þeirra safni, en 
sjaldnast er þess getið hvenær örnefnum var safnað (Örnefnastofnun án ártals). 
Stuðst var við örnefnaskrárnar þegar nöfnum var safnað á vettvangi. Þau örnefni 

sem eru til skráð á stafrænu formi fengust frá Landmælingum Íslands, en þau eru í 
fæstum tilvikum á réttum stað og oft er mikill vafi um staðsetningu nafnanna. Það 
stafar af því að nöfnin voru hnituð beint af pappírskorti.  
 Við framsetningu örnefna á korti er fyrst og fremst tekið mið af því að 
notandinn geti áttað sig á því hvaða fyrirbæri örnefnið nær yfir. Þegar nöfn af 
pappírskortum eru gerð stafræn og flutt í stafrænan kortagrunn er ákveðinn 
punktur tengdur nafninu og leturstærð verður afstæð miðað við mælikvarða 
kortsins. Viðmiðunarpunktur lendir í fæstum tilfellum á réttum stað og við 
staðsetningu örnefna var því mikilvægt að afla réttra upplýsinga um staðsetningu 
þeirra. Stafrænn kortagrunnur í mælikvarða 1:50.000 og 1:100.000 fékkst hjá 
Landmælingum Íslands (LMÍ), en einnig fengust stafræn sjókortagögn frá 
Landhelgisgæslu Íslands (LHG) sem þar að auki veitti aðgang að leiðsögubókum 
og sjókortum. Rétt er að geta þess að miklar skekkjur eru í kortagrunnum sem til 
eru af svæðinu. Oft má nota uppréttar loftmyndir eða gervihnattamyndir til að 
staðsetja stærri fyrirbæri. Uppréttar loftmyndir af Breiðafirði vantar en stuðst var 
við Spot-5 - gervitunglamyndir frá árinu 2004 af Breiðafirði til að staðsetja örnefni 
sem náðu yfir stórt svæði.
 Örnefnum var safnað á þann hátt að siglt var með heimildamönnum um 
svæðið. Þeir voru valdir vegna þess að þeir eru sérfróðir um örnefni á ákveðnum 
stöðum og svæðum á Breiðafirði. Flestir eru fæddir og uppaldir á eða við 
Breiðafjörð og búsettir þar. Aðrir hafa margra ára reynslu af svæðinu og hafa þurft 
að nýta sér örnefni við dagleg störf. Vegna þess að margar eyjar hafa ekki verið í 
byggð um langan tíma eru heimildamenn um þau svæði vandfundnir. Á mynd 1 
kemur fram svæðið sem siglt var um sumarið 2006. Um norðursvæðið (myndir 2-
4) sigldi Hafsteinn Guðmundsson og veitti heimildir um þau svæði sem hann 
þekkir vel, sérstaklega í kringum Flatey, Skáleyjar, Hvallátur, Hergilsey, 
Þorskafjörð, Svefneyjar, Sviðnur og Ólafseyjar. Annars staðar voru fengnir 
staðkunnugir heimildamenn um borð til að skrá örnefni og skýra. Ingvi Bjarnason 
veitti upplýsingar um svæðið í kringum Sauðeyjar (mynd 3). Ásgeir Gunnarsson 
sigldi og veitti heimildir um Bjarnareyjar og Djúpeyjar (mynd 5). Um suðursvæðið 
sigldi Páll Hjaltalín og veitti heimildir um það svæði en sérstaklega í kringum 
Brokey og inn Hvammsfjörð (myndir 5 og 6). Bergsveinn Gestsson kom með Páli 
til að veita upplýsingar um Hrappsey og svæðið þar í kring og Ásgeir Árnason um 
svæðið við Elliðaey og Höskuldsey (myndir 5 og 6). Gylfi Helgason veitti upplýs-
ingar um siglingaleiðir og mið í kringum Reykhóla (mynd 7). 
 Þrátt fyrir að safnað hafi verið örnefnum á stóru svæði með góðum 
heimildamönnum þarf til viðbótar að fara með mönnum sem hafa góða þekkingu 
á örnefnum á svæðunum í kringum Rúfeyjar, Rauðseyjar, Akurey og norður af 
Grundarfirði. Þess ber að geta að vegna mikils munar flóðs og fjöru í Breiðafirði 
var ekki alltaf hægt að staðsetja örnefni þar sem þau voru á kafi í sjó eða of grunnt 
til að hægt væri að sigla að þeim.  
  Staðsetning og skráning örnefna fór fram með þeim hætti að siglt var um 
rannsóknarsvæðið og örnefni staðsett með Garmin Map60CX staðsetningatæki og 
hjálp heimildarmanna. Örnefni sem ekki höfðu verið skráð eða merkt á kort voru 
bæði skráð og staðsett. Sú regla var viðhöfð að miðjupunktur þess svæðis eða 
fyrirbæris sem örnefni náði yfir var skráður og staðsettur. Siglt var eins nærri 
fyrirbærinu og mögulegt var, en þar sem um var að ræða sker, boða eða kletta, var 

ekki farið í mitt fyrirbærið heldur eins nærri og hægt var og fjarlægð að miðju 
metin sem og stefnan í þann punkt. Umfang svæðisins var áætlað út frá gervi-
tunglamyndinni. Punktarnir voru svo færðir á réttan stað í gagnagrunninum 
þannig að staðsetning örnefnisins væri rétt. Örnefni sem höfðu verið skráð á kort 
en heimildamenn töldu ranglega eða villandi staðsett voru staðsett með hjálp 
heimildamanna og staðsetningartækis eins og lýst er að framan.  
 Öll gögn voru færð inn í gagnagrunn sem unninn er í ArcMap 
gagnagrunnsforritinu og vistaður hjá Raunvísindastofnun Háskólans. Við upp-
setningu gagnagrunnsins var stuðst við sniðmót örnefnagrunns Landmælinga 
Íslands sem þær veittu aðgang að. Örnefni má flokka eftir merkingu þeirra enda 
skráð þannig í gagnagrunninn og þau má birta á korti eftir staðsetningu þeirra þar 
sem öll örnefni eru hnitsett.
 Kort sem eru fáanleg af Breiðafirði eru ónákvæm. Þess vegna reyndist 
nauðsynlegt að útbúa réttari grunn svo staðsetning örnefna væri möguleg. Spot 
gervitunglamyndir eru undirstaða þeirrar vinnu. Útlínur lands og sjávar eru 
hnitaðar inn á Spot - myndir þar sem þær voru mjög rangar, t.d. Flatey. Í öðrum 
tilfellum var staðsetningu á korti hliðrað á réttan stað samkvæmt Spot - myndum. 
Þess ber að geta að staðsetning var í fæstum tilfellum rétt. Vegna mikils munar 
flóðs og fjöru í Breiðafirði breytast mörk lands og sjávar gífurlega mikið og þær 
útlínur sem sýndar eru á myndunum eru útlínur sem Landmælingar Íslands gefa út.  
 Myndir 2-8 eru birtar ofan á Spot - myndir frá árinu 2004.

3 Örnefni 
Rúmlega 400 örnefni voru staðsett og skráð á Breiðafirði sumarið 2006 og eru þau 
sýnd á myndum 2-6 og birt í töflu 1. Langflest örnefnanna eru á eyjum, skerjum, 
boðum, sundum, siglingaleiðum og stefnumiðum, fiskimiðum. Mörg þessara 
örnefna eru nöfn á fyrirbærum sem sæfarendur þurftu að varast eða taka tillit til 
vegna siglinga, svo og nýta þegar eyjabændur fóru til veiða. Örnefni sem 
heimildamenn veittu upplýsingar um á vettvangi eru tilgreind og sker og boðar 
sem voru greind á Spot - myndum og einnig staðsett á vettvangi eru merkt inn á 
myndir 2-6.  

3. 1 Siglingaleiðir og leiðarmið 
Siglingaleiðir eru varasamar á Breiðafirði og fyrir tíma nútíma siglingatækni var  
mikilvægt að taka mið í fyrirbæri sem voru áberandi í landslaginu. Þær leiðir sem 
sýndar eru á mynd 7 voru flestar vel þekktar. Þær leiðir sem heimildamenn telja 
varasamar eru ekki sýndar á myndinni en þær eru flestar gamlar siglingaleiðir og 
voru einungis notaðar af staðkunnugum. Við siglingaleiðirnar eru skráð örnefni ef 
leiðin ber nafn, t.d. Bergleið. Sum vísa til þess hvert leiðin stefnir s.s. Leið inn að 
Reykhólum og önnur hversu aðgengileg siglingaleiðin er t.d. Röst sem er erfið en fær 
stórum skipum og leiðin um Breið er greiðfær. 
 Fæst leiðarmiðin bera heiti heldur er talað um að tiltekið fyrirbæri beri í 
annað. Við þau er örnefni sem miðin vísa í. Sum miðin eru það stutt að ekki var 
hægt að sýna þau á myndinni en það eru einkum mið sem tengjast innsiglingum 
og styttri leiðum. Þessi mið eru þó öll vistuð í gagnagrunninum. Stjörnur sem 
merktar eru á myndinni gefa til kynna staðsetningu þar sem mið er tekið í 
kennileiti.

3. 2 Fiskimið 
Sumarið 2006 fengust upplýsingar um nokkur fiskimið á vettvangi. Enn á eftir að 
safna upplýsingum og staðsetja mörg til viðbótar. Flest fiskimiðanna eru 
staðbundin fiskimið út frá eyjum eða stað á landi og eru hluti af örnefnaskráningu 
sem tilheyrir hverri eyju fyrir sig eða hverri jörð fyrir sig. Gera má ráð fyrir að 
örnefnum á fiskimiðum muni fjölga verulega með frekari rannsóknum og vinnu 
með heimildamönnum sem geta staðsett þau.  

Nöfnin á miðunum lýsa hafsbotni, t.d. Brekkur sem og náttúrufari, s.s. 
miklum þara þar sem heitir Þarar. Nöfn í sjó lýsa gjarnan lögun botns og 
náttúrufari. Þar má nefna Eyrar sem nær yfir stórt svæði með sléttum botni. Kringla
er fyrirbæri sem birtist stundum á yfirborði sjávar sem hringiða.

3.3 Lendingar 
Á mynd 8 eru sýndar lendingar og bryggjur sem og nöfn þeirra eyja og skerja þar 
sem lendingin er. Ekki er gerður greinarmunur á því hvort um lendingu eða 
bryggju er að ræða á mynd 8. Athygli vekur að fæstar lendingar eru með nafni. 
Líklegt má þó telja að fleiri lendinganöfn bætist við þegar farið verður að vinna 
með fleiri heimildamönnum og skrá og staðsetja örnefni sem tengjast hverri eyju 
fyrir sig.
 Sum lendinganöfnin lýsa umhverfinu eins og Vör við Suðureyjar, Bæjarsund
við Sviðnur sem er mjög þröngt, Austur vogur við Bjarneyjar og Tófuklettar við 
Stagley. Lendingar á fastalandinu taka flestar nafn sitt af þeim bæ sem næst stóð 
og eru til komnar vegna samgangna. Landsamgöngur voru erfiðar og auðveldara 
að flytja fólk og vörur sjóleiðina.  

1. tafla. Örnefni skráð sumarið 2006 

Örnefni X-hnit Y-hnit Örnefni X-hnit Y-hnit 
Akureyjarsker 337633 515568 Bótin 330140 517575 
Akureyjarstöng 337380 515486 Brandhólmi 339610 514496 
Akurland 329322 522833 Bratthólmi 336431 515118 
Altari 319172 512708 Breiðistraumur 338477 515502 
Andhælissker 321097 518208 Breki 313498 533896 
Arnarbælisnes 337860 520692 Brekkur 301725 538986 
Arnareyjarsund 338940 515979 Brimlátur 336709 520597 
Arnarklakkur 332620 536261 Brimsker 315800 548057 
Arneyjarsund 326994 519911 Brjánslækur 306439 565462 
Austur Vogur 320968 535963 Brjótur 328794 522318 
Austurvogur 336494 515437 Bryggjusker 317696 547495 
Álar 317365 536817 Brönugrunn 313019 547989 
Álsteinn 327787 520437 Búðarnes 323651 513031 
Árkastarey 332624 519754 Bússa 335427 519043 
Árnaboðar 321294 537649 Bygghólmi 337277 515850 
Árnaboðar 321076 537672 Bæjarsker 322604 519122 
Áskelseyjarklettur 315102 555034 Bæjarsund 325554 552903 
      Bænhússtraumur 335073 513800 
Baula 325682 513659 Bænhússtraumur 334735 513694 
Baula 315576 550705 Böðvarsklettar 314017 558213 
Bálkhómi 336922 516331 Böðvarsklettastykki 314449 558403 
Berjakerfi 339374 513908 Böllhólmi 340582 514958 
Bjarneyjaráll 323073 537255       
Borgarhólmi 339647 515548 Dagmálahólmi 337955 515877 
Bótarhólmi 329991 517430 Dalbúkur 338290 514452 

Örnefni X-hnit Y-hnit Örnefni X-hnit Y-hnit 
Diskæðarsker 315586 550693 Gagneyingur 338372 516207 
Djúpboði 331058 542575 Gagneyjarflögur 338458 516241 
Djúpeyjartangi 324670 553097 Galtareyjarflögur 329994 510053 
Drangaflögur 338149 510284 Galtareyjarsker 331144 509902 
Drangar 338822 510124 Garðssundhólmi 334065 513425 
Drangur (Frálausa 
Stöng) 318907 535260 Gassasker 322660 525543 
Draugaklettur 333057 512064 Gassasker 323179 525798 
Dugandisklettur 331984 545562 Gathólmi 329046 516686 
Dyrasker 330184 548708 Gálgi 330819 549324 
Dyratindur 308566 556371 Geisendasund 335871 515200 
Dyrhólmar 330542 548859 Glænefur 304952 557251 
      Grímsey 338662 516893 
Einarsboði 331994 518324 Grímshjallur 337111 514130 
Einarsvogur 333669 524028 Grísanes 327390 510322 
Einbúi 320812 545469 Grísanesstraumur 327845 510618 
Eiríksvogur 331286 519663 Grísanesstraumur 327629 510382 
Eiríksvogur 335089 514644 Grjóthólmi 334688 519209 
Enghólmi 324559 520160 Grund 324894 551756 
Eskigraseyjarvogur 337961 514955 Grænhólmi 338781 513178 
Eyjarendaboði 317097 547236 Gvendareyjarboði 333106 510877 
Eyjargafl 330726 518943       
Eyrar 329298 527190 Hafnarsker 317948 548045 
      Hafnarsund 317899 547670 
Fagurey 338261 514627 Hageyjarflögur 335947 516214 
Fálkinn 324619 514509 Hallgrímseyjarboði 335078 562543 
Fáskrúð 338924 515588 Háeyjarsker 339124 513636 
Ferningsey 338779 514506 Háhólmi 334949 512215 
Festarsker 325612 552948 Hái Sundhólmi 324944 551888 
Festus 307786 558182 Hávarðshólmi 337087 515811 
Fjarðarmenn 318632 548499 Hefðbundnaleið 316961 547160 
Fjórðungaboði 337750 559765 Heiðnaey 322263 559480 
Fjórðungsboði 322149 539064 Heimavogur 331573 517447 
Flataflaga 304377 552900 Helghólmi 336848 516718 
Flatey 338526 515567 Hella 331958 508949 
Flateyjar 329193 516886 Hellishólmi 336219 516927 
Fletta 336250 510770 Herdísarflögur 329213 516584 
Fletta 338940 512803 Hesthöfði 326595 514032 
Fleygisklettur 336191 516353 Hestsker 311635 559176 
Flikrusker 344671 545674 Heyleið 336747 516255 
Flyðrusker 334475 514519 Heyleið 337683 516879 
Fosslækjarhólmar 329997 507825 Hjallanes 347277 517919 
Fótbaldur 345471 562851 Hjallseyjarboði 324158 514797 
Framhólmar 331107 511007 Hjábragðsboði 329106 535522 
Freðinskeggi 320255 513547 Hlaupandasker 338834 512695 
Fremri Svíri 332925 512022 Hnífill 328808 522106 

Örnefni X-hnit Y-hnit Örnefni X-hnit Y-hnit 
Hnúksnes 336668 526104 Jónssteinn 328109 521083 
Hóleyingur 334222 512338 Jökull 336271 511744 
Hóleyjarsker 335120 512513 Jökull 339275 515046 
Hrappshólmi 328828 520542 Jötunsspor 337807 511974 
Hrauneyjaklettar 311460 554976       
Hrísey 337399 520744 Kaldurshólmi 346954 517311 
Hrísey 337169 515979 Kaleikur 336664 515856 
Hrófaldsey 314529 554344 Kaleikur 326952 521536 
Hróvaldsey 329655 551052 Karlsey 334881 518373 
Hrúteyjarröst 348720 546874 Kaupmannavogur 338442 516747 
Hrúteyjarflögur 342040 513415 Kálfhólmi 339091 514892 
Hrúthólmar 330755 522832 Keisbakki 346854 509184 
Hrúthólmar 329674 562999 Kinnvangi 338449 516428 
Hrúthólmastraumur 337537 516481 Kirkjuklettur 317984 554237 
Hrúthólmi 337463 516515 Kirkjusker 313756 548822 
Hrúthólmi 330555 510437 Kjallaksker 320759 542332 
Hrúthólmi 330550 510442 Kjallaskerjaboði 321081 543220 
Hrúthólmi norðan 330220 518816 Kjöthólmi 336890 514301 
Hrygghólmi 335303 512627 Klakkeyjasund 331325 519704 
Hundshaus 330010 518444 Klappir 337088 514365 
Húsaflaga 326505 515658 Klauf 337697 514727 
Húshólmi 326139 513005 Klaufaboði 328462 562182 
Hvanney 328578 516413 Klaufaleið 321788 520119 
Hvíldarboði 326431 513939 Klaufaleið 322716 518678 
Hvíldarhólmi 329335 518251 Klaufi 322935 518890 
Hvítingseyjar 325672 559253 Klápar 323033 547716 
Höfðasker 337701 514872 Kleifarstaðaboði 337701 564294 
Höfði 308368 558272 Kleifarstaðabryggja 338820 563618 
Höfn 321311 521376 Kobbi 327459 553920 
Höfnin 332374 534933 Kofnavogur 311996 557832 
Höllubrjótur 337729 517558 Kolavík 334764 519383 
      Kolkista 334561 510380 
Illaflaga 304834 560396 Kolkystingur 334318 510448 
Innhólmar 338230 517327 Kolkystingur 334321 510447 
Innra Drápsker 308331 550657 Kópasker 326030 546001 
Innra Hagadrápsker 300788 555929 Kringla 322180 536914 
Innri Hrauney 311912 555836 Kristínarvík 337186 511992 
Innri Kiðhólmi 305683 555257 Kríuflaga 337839 514802 
Innri Stykkisey 317723 557613 Kríuflaga 329451 510642 
Innsti Stapi 329721 510746 Krosssund austur 331515 525198 
Írskaleið 338332 516671 Krókavör 321321 521431 
Írskaleið 336738 516203 Krummaflaga 321632 519287 
Ívarssker 336190 515192 Kusaklettur 318139 536647 
      Kúaból 332797 512023 
      Kvíaboðar 326140 518520 

Örnefni X-hnit Y-hnit Örnefni X-hnit Y-hnit 
Lambeyjarsker 332572 512821 Mjóanessker 334459 514125 
Langeyjarboði 314911 550271 Mjóistraumur 338579 515544 
Langeyjarsund 331015 555328 Mön 329460 510106 
Langhólmi 334522 511793 Mörhaus 321823 518588 
Langhólmi 331938 511383       
Langhryggsflaga 339454 515784 Nauthólmi 330325 516970 
Langhryggur 339517 515868 Norðasta Stangarsker 329101 517985 
Lágiboði 315592 533333 Norðurey 338113 514621 
Látrahaus 333611 512645 Norðurflói 327046 557379 
Látrahaus 333612 512649 Norðurhólmar 332942 512082 
Látrasund 333454 512603 Norðurhólmar 335569 515062 
Leiðarsker 331150 556344 Norðursker 328531 556833 
Leitissker 350070 508652 Norðursker 315971 556741 
Liggjandi flaga 335958 517778 Norðurvogur 332794 519680 
Litla Hóley 334472 512317 Norðurvogur 325751 519180 
Litla Hrísey 330298 510707       
Litla Hrísey 340473 514668 Oddleifssker 310604 546530 
Litla Stöng 332105 534837 Oddleifsskerjahnúa 311279 546797 
Litli Kisthólmi 334254 512758       
Litli Magáll 320545 535405 Prestapáll 329075 511192 
Litli Syndingarhólmi 335545 512305 Prestflaga 319807 552579 
Litluflögur 306404 555765 Prestsker 309992 554929 
Líney 333652 534474       
Líneyingur 337328 517254 Rauðka 339545 515060 
Lokasker 329606 517656 Rauðssker 340280 514496 
Lóðsflaga 326237 516733 Reykjeyjarflaga 313044 558536 
Lónsund 319452 535244 Rifjahólmi 333319 519908 
Lundaklettur 322896 512393 Rítingur 328906 521097 
Lúkassker 331076 525561 Röst 311731 515329 
Lyklasker 326036 553140 Röst 319859 515183 
Lynghólmi 332193 511430       
      Sakkaríasarboði 322218 512550 
Magáll 320533 535492 Salttangi 335138 513874 
Mannabani 328028 510366 Sandey 338571 514479 
Mannabani 327944 510548 Sandeyjahólmi 316996 555875 
Máfeyjarstórasker 318190 546356 Sandeyjarflaga 338695 514581 
Melsker 340210 515958 Sandsker 312923 558778 
Merarflaga 327861 511005 Sandvík 322494 547339 
Miðaftansflaga 332598 536009 Sauðanesboðar 307114 560881 
Miðleiðarboði 341489 542476 Sauðssker 318353 513096 
Miðleiðarsker 328911 556569 Sáta 308572 564478 
Miðleiðarsker 325692 536974 Seigbituflaga 339634 515763 
Miðstapi 329482 510846 Selaboði 302716 553594 
Mikilnefna 333189 512269 Selborgartangi 336996 512042 
Mikilnefnusker 333055 512517 Seljalandsflögur 335233 513854 

Örnefni X-hnit Y-hnit Örnefni X-hnit Y-hnit 
Seljasund 325034 551009 Steinaklettar 336255 518132 
Sellón 321270 511673 Steinssker 338809 512567 
Sellónssund 321843 511877 Steinssund 324038 514565 
Seltangi 333998 525258 Steinssundsboðar 323578 514688 
Siglingaflaga 326085 516811 Steinsund 335847 512106 
Sigríðarhólmar 331463 524654 Steinsundsflögur 335763 512144 
Sigríðarhólmi 337622 545816 Stelkshólmi 330122 510516 
Sígandasund 324998 519637 Stígeyjar 334809 518773 
Skarð 332098 534872 Stjúpmóðurhólmi 336974 515320 
Skarði 329467 519477 Stóra Gimburey 332280 550610 
Skarfaklettur 333411 557314 Stóra Hjallsey 333812 511968 
Skarfaklettur 335643 516344 Stóra Lynghólmaflaga 338748 515654 
Skarfasker 330214 535957 Stóragóða 345525 562525 
Skarfasker 320154 544221 Stórfiskanes 330564 562977 
Skarfasker 320113 544483 Stórfiskasker 331867 561671 
Skálavík 327793 520921 Stórhólmaflögur 336070 512061 
Skáldseyjarvogur 339100 515693 Stóri Hvítingur 331753 512079 
Skálseyjarhnaus 338718 515504 Stóri Kisthólmi 334065 512743 
Skeggeyjarboði 337406 561115 Stóri Lynghólmi 338610 515645 
Skeley 335347 518722 Stóri Syndingarhólmi 335689 512468 
Skerða 330893 519358 Strandtangi 337532 514709 
Skertla 331015 519666 Straumnes 333108 509999 
Skipaboði 312570 544114 Straumshólmi 336431 520897 
Skipaboði 312756 543808 Straumshólmi 335701 519305 
Skjaldarvík 336048 515575 Straumshólmi 329865 517632 
Skjaldbreið 338697 514137 Straumsker 325327 553727 
Skjaldeyjarsund 326423 519494 Straumskerjahnúa 325500 553789 
Skútunaggar 333668 512920 Straumskerjaröst 325247 553586 
Skörðustraumur 330950 519044 Straumskerjaröst 324780 553290 
Slemburfall 334893 514572 Straumstöng 327818 520639 
Sleppur 338518 515437 Straumtangi 338088 514571 
Smjörsker 314763 554369 Stykkiseyjarboði 317564 558793 
Snókhólmi 339621 514757 Suðureyjaflaga 338353 512264 
Snæbjörnstangi 334361 525445 Sultarhólmi 330549 523540 
Sóta 339575 515745 Sultarhólmi 317000 556352 
Spjóthólmar 329378 522110 Sultarsker 317811 513419 
Staðarbryggja 342928 558206 Sundeyjarsker 338608 514289 
Staðarfell 350213 517380 Svartasker 316245 514228 
Staðarvík 341262 558060 Svartbakasker 334762 517863 
Stafey 342570 513452 Svartbakasker 332250 512119 
Stafeyjarstöng 342486 513292 Svartbakasker 314304 554661 
Stagleyjarboði 321738 532375 Svartbakasker 321577 545422 
Stangarhólmi 330344 518496 Sviðnasund 329773 549188 
Stangarhólmi 338964 514965 Sviðnustraumur 338524 514630 
Stapar 329253 510872 Svörtusker 322932 551232 

Örnefni X-hnit Y-hnit Örnefni X-hnit Y-hnit 
Svörtusker 324154 537626 Ystey 331197 511489 
Syðra Hádegissker 328742 519744 Ytra Hagadrápsker 299991 555242 
Söðlar 329105 510846 Ytri Hrauney 312378 556151 
Söðlar 329114 510856 Ytri Kiðhólmi 305211 554607 
Söðull 339079 514147 Ytri Rauðsdalshólmi 308499 558491 
Sölvasker 331459 556593 Ytri Stykkisey 317455 557320 
      Ytri Þröskuldar 335913 514196 
Tangahnúur 334424 513822       
Tindhólmur 325938 552326 Þarar 310746 548843 
Tindsker 320551 512648 Þarar 311239 548662 
Tindsker 322133 543817 Þemba 336812 514177 
Tjarnarhólmi 335203 519088 Þiljubrjótur 304224 560316 
Torfhólmi 336270 515751 Þjófagjá 320024 531071 
Tófuklettar 320327 531280 Þorfinnssker 313662 552564 
Tólfmannabani 338278 558536 Þorgeirsboði 344442 510885 
Tólfmannabani 308226 558201 Þorkelseyjarklettur 330147 555088 
Treganeseyjar 329932 517732 Þorkelseyjarsund 329931 554607 
Tréseyjarflaga 332503 536266 Þormóðsey 316059 513047 
Tréseyjarflaga 332502 536265 Þórðarboði 328950 560441 
Tveggjalambahólmi 334464 512156 Þórisey 307891 556604 
Tveggjalambahólmi 340976 512430 Þóriseyjarsund 307514 556870 
Tveggjalambahólmi 337222 516489 Þórishólmasker 326843 516270 
Tvíhyrningsleið 337664 516949 Þrísker 323145 545961 
Tvíhyrningur 318700 544086 Þrælagjá 332412 518267 
      Þröskuldar 336292 514298 
Urðhólmi 333000 545681 Þröskuldarhólmur 336193 514355 
Urtusker 329611 521043       
      Æðarsker 340949 513403 
Vaðsteinabjarg 313465 554096 Æðarsker 315693 556229 
Vaktarhólmastaumur 338457 514595 Æðarsker 330607 536031 
Vaktarhólmastöng 338247 514550 Æðarsker 308941 559377 
Vaktarhólmi 338357 514517 Æðarskersboðar 309271 560208 
Valseyjarsker 333594 523931 Æðarskerssund 321748 536458 
Veiðileysa 311711 550363 Æðartangi 324316 546703 
Vesturnesjaflaga 333731 524661       
Vesturvogur 334695 513839 Öfugfóta 336487 520223 
Vitaneshólmi 330475 518659       
Vík 328656 522529       
Vogflögur 339311 515971       
Vogur 349769 544868       
Vör 308056 558098       
Vörður 333980 510382       
Vörðusker 324982 551693       

4 Þakkarorð 
Breiðafjarðarnefnd er þakkaður fjárhagslegur stuðningur við verkið sem og 
nefndarmönnum sem sýnt hafa verkefninu mikinn áhuga og stuðning. 
Landhelgisgæslu Íslands,  Landmælingum Íslands og Örnefnastofnun er þakkaður 
stuðningur við verkefnið. Heimildamönnum okkar þeim Ásgeiri Árnasyni, Ásgeiri 
Gunnari Jónssyni, Bergsveini Gestssyni, Gylfa Helgasyni, Hafsteini Guðmunds-
syni, Ingva Bjarnasyni og Páli Hjaltalín sem aðstoðuðu og veittu upplýsingar um 
staðsetningu og skýringu örnefna er þakkað sérstaklega.  

